Аннотация к рабочей программе по якутскому языку 11 класс

	Предмет
	Якутский язык

	Класс 
	11

	Срок реализации рабочей программы
	1 год

	Нормативно-методические

материалы
	 -Устав, утвержденный распоряжением № 1236 от 15.10.2015г.,

- Программа развития  школы, принятая педсоветом от 15.12.2017г.  и утвержденными приказом №1-557А от 16.12.2017г.

- Образовательная программа школы, принятая педсоветом от 29.08.2019г.

-Учебный план МБОУ «Антоновская СОШ им. Н.Н.Чусовского» реализующий образов. программу ФГОС НОО на 2020-2021 учебный год . Приказ№1 – 109 от 30 авг. 2020г.



	Реализуемый УМК
	Саха тыла:  үлэлиир бырагыраама : 5-11 кылаас / ааптардар: Алексеев И.Е., Винокуров И.П., Петрова Т.И., Филиппов Г.Г. – Дьокуускай :Бичик, 2000. 

Сахалыы саҥа. 11 к. Петрова Т.И., Винокурова М.С., Филиппова М.Е. – Бичик, Дьокуускай. - 1994


	Количество часов на изучение дисциплины
	1ч в неделю

35 ч в год

	Цели и задачи изучаемого предмета
	Орто сүһүөх оскуолаҕа саха тылын биридимиэтин суолтата

 Саха тыла 1992 сыллаахха судаарыстыбалыы ыстаатыстанан, суолтата биллэрдик үрдээбитэ. Төрөөбүт тыл – хайа да норуот көлүөнэттэн көлүөнэҕэ бэриллэр улуу нэһилиэстибэтэ, киһи аймах култууратын сүдү сыаннастарыттан биирдэстэрэ. Төрөөбүт тыл – оҕо тулалыыр эйгэтин кыраҕатык билэр-көрөр, чугас дьонун-сэргэтин кытта истиҥник бодоруһар, иэйиитэ уһуктар, өйө-санаата сайдар, өбүгэтин үѳрэҕин утумнуур сүрүн сириэстибэтэ. Тѳрѳѳбүт тылынан үѳрэҕи-билиини кэбэҕэстик ылынар, айар-тутар дьоҕура уһуктар. Идэни талыыга, араас эйгэҕэ, түгэҥҥэ  дьону кытта бодоруһууга, аныгы уопсастыбаҕа бэйэ миэстэтин булууга, үтүө сиэргэ-майгыга төрөөбүт тылын үөрэтэн ылбыт билиитэ туһалыыр. Ийэ тыллаах киһи омук дьонун кытта тэҥнээһин билинэн, дьиҥ интэринэлиистии тыыҥҥа иитиллэр. 

Билигин төрөөбүт тыл, бэдэрээссийэ үѳрэххэ судаарыстыбалыы ыстандаардын (СБҮӨЫ-ФГОС) ирдэбилинэн, уопсай үѳрэхтээһин булгуччулаах чааһыгар киирэн, үѳрэх тѳрүт бэдэрээссийэлии былааныгар  миэстэтэ, үѳрэтиллэр чааһа чопчу ыйыллан, суолтата үрдээтэ. 

Оскуолаҕа тѳрѳѳбүт тылы үѳрэтии биридимиэтэ үѳрэнээччи тылын-ѳһүн, ѳйүн-санаатын сайыннарар, сүрүн үѳрэнэр үѳрүйэҕи иҥэрэр кыаҕынан атын биридимиэттэрдээҕэр бас-кѳс балаһыанньаны ылар. Онон тѳрѳѳбүт тылы үѳрэтии таһымыттан саха оскуолатыгар үѳрэхтээһин уопсай туруга тутулуктаах. 

Үрдүкү сүһүѳх оскуолаҕа саха тылын үѳрэтии сыала соруга:

– тѳрѳѳбүт тылы ис сүрэҕиттэн ытыктыырга; араас эйгэҕэ, түгэҥҥэ бодоруһуу үѳрүйэҕэр, аныгы уопсастыбаҕа сиэри-майгыны тутуһууга иитии; тѳрѳѳбүт тыл кэрэтин иҥэрии;

– үѳрэххэ, күннээҕи олоххо тѳрѳѳбүт тылы олохтоохтук туттарга үѳрэтии; бодоруһар үѳрүйэҕин сайыннарыы, тылын-ѳһүн сайыннарар баҕатын үѳскэтии; үѳрэх дэгиттэр дьайыыларын (туох сыал-сорук туруорунан үѳрэнэрэ, былаанныыра, тылын-ѳⱨүн хонтуруолланара, кѳннѳрүнэрэ; билиини араас тылдьыттан, литэрэтиирэттэн БИЭни (биллэрэр-иһитиннэрэр эйгэни), Интэриниэти киллэрэн туран сатаан ылара); 

– тылы үѳрэтии систиэмэтин, туттуллуутун туһунан билиини, тыл истилиистикэлии уратыларын иҥэрии; тыл көстүгүн ѳтѳ кѳрѳр, ырытар, тэҥниир дьоҕуру сайыннарыы; тыл саппааһын байытыы; литэрэтиирэлии нуорманы тутуһарга уһуйуу;

- саха тылын олоххо – дьаһахха туһанар, сахалыы тыл этэр, хаһыакка суруйар үөрүйэҕи сайыннарыы.  

Үѳрэх биридимиэтин сүрүн ис хоһооно

Үрдүкү сүһүѳх оскуолаҕа саха тылын үѳрэтии ис хоһооно үѳрэх хаамыытыгар сатабылы-үѳрүйэҕи олохсутууга (метапредмет) уонна бары биридимиэккэ туох сыал-сорук турарыгар тирэҕирэр. Маныаха бодоруһууга, тыл үѳрэҕэр (лингвистика) уонна ытык ѳйдѳбүллэргэ (культуроведческая компетенция) кэмпитиэнсийэлээх сыһыан сайдыахтаах.

Бодоруһуу кэмпитиэнсийэтигэр тылынан уонна суругунан кэпсэтии култуурата, оҕо сааһыгар дьүөрэлээн күннээҕи олоҕор араас эйгэҕэ тылы таба туттуу үөрүйэҕэ киирэр. Оҕо туох соруктаах бодоруһара, кэпсэтии кэмигэр үөскээбит быһыыны-майгыны сөпкө сыаналыыра, кэпсэтэр киһитин тылын-ѳһүн өйдүүрэ, онуоха сѳптѳѳх сыһыаны булан кэпсэтэрэ кѳстүѳхтээх.

Тыл уонна тыл үѳрэҕин кэмпитиэнсийэтигэр үѳрэнээччи тыл үѳрэҕин туһунан билиитэ, тыл хайдах сайдарын, туттулларын ѳйдѳѳн кѳрүүтэ; сүрүн литэрэтиирэлии нуорманы тутуһуута; тыл баайын хаҥатыыта; араас тылдьыты сатаан туһаныыта киирэр.

Ытык ѳйдѳбүл (культуроведческая) кэмпитиэнсийэтигэр тѳрѳѳбүт тыл тѳрүт култуураны кѳрдѳрүү биир кѳрүҥэ буолара, тыл норуот устуоруйатын кытта ыкса сибээһэ; саха тылын дьикти уратыта; тыл суолтатын тѳрүт култуураҕа даҕатан быһаарыы киирэр.

Саха тылын үѳрэтиигэ үѳрэнээччи тугу сатыахтааҕар-оҥоруохтааҕар (коммуникативно-деятельностный подход) ордук болҕойуу, үѳрэх сатабылларын иҥэрэр (метапредметные результаты) хайысханы тутуһуу, тылы-ѳһү  күннээҕи олоххо дьүѳрэлээн туттуу тылы таба туттарга (функциональная грамотность) сүҥкэн суолталаах.

Саҥаны-иҥэни толору баһылааһын бэлиэтэ: бодоруһууга үөрэх дэгиттэр дьайыылара (саҥарар саҥа араас көрүҥүн сатаан туттуу, табаарыстарын, аҕа саастаах дьону кытта бодоруһуу; тылынан уонна суругунан саҥаны сөпкө ѳйдѳѳһүн; саныыр санааны сааһылаан кэпсээһин; тылга-ѳскѳ сѳптѳѳх нуорманы, сиэри тутуһуу); билэр-кѳрѳр сатабыл (сүрүнү булуу, холобурдааһын, ситимнээх толкуй, дакаастааһын, араас источниктан наадалаах матырыйаалы булуу, наардааһын); тэринэр-дьаһанар сатабыл (сыалы-соругу сѳпкѳ туруоруу, сатаан былаанныыра; сатаан хонтуруолланара, кѳннѳрүнэрэ).

Үѳрэнээччи саҥаны-иҥэни толору баһылааһына, саҥарар саҥатын тупсарыыта саха тылын тутулун уонна араас түгэҥэ хайдах туттулларын билиигэ тирэҕирэр. Үѳрэх хаамыытыгар оҕо тылы ырытыы үѳрүйэҕэрэр эрэ буолбакка, тыл култууратыгар үѳрэниэхтээх. Ааҕыы араас кѳрүҥүн сатыахтаах, тиэкиһи литэрэтиирэлии нуорманы уонна тыл-ѳс сиэрин тутуһан сатаан сыымайдыахтаах, кѳннѳрүѳхтээх. Онон саха тылын сµрµн оскуолаҕа үѳрэтии үѳрэнээччи уопсай култууратын таһыма үрдүүрүгэр олук ууруохтаах. 

Тыл үѳрэҕэ


 Төрөөбүт тылбыт – саха тыла. Саха омук үөскээбит, сайдыбыт устуоруйата. Саха тыла – түүр тыла. Саха тылыгар уруулуу тыллар. Төрөөбүт тыл киһи олоҕор суолтата. 

  Дорҕоон уонна таба саҥарыы. Саҥа дорҕоонун өйдөбүлүн, сахалыы дорҕоон арааһын билии.Тѳрѳѳбүт тыл дорҕооннорун, ордук чуолаан, сахалыы ураты дорҕооннору (уһун-кылгас, илин-кэлин, уос-айах аһаҕас уонна хоґуласпыт, сэргэстэһэр, пааралаһар бүтэй дорҕооннору, дьуптуоннары, ҕ, һ, дь нь, мурун ҥ, й дорҕоннору), арааран истии,чуолкайдык, таба саҥарыы нуорматын тутуґан саҥарыы. Саха тылыгар киирии тыллары сахатытан, аһаҕас дорҕооннор дьүѳрэлэһиилэрин сокуонун тутуґан саҥарыы. Тылы дорҕоонунан ырытыы.
Лиэксикэ. Норуот тылын туһунан уопсай өйдөбүлү, төрүт уонна киирии тыл уратыларын билии. Литэрэтиирэлии тыл суолтатын билии, нуорматын тутуһуу.Тыл лиэксикэлии суолтатын быһаарыы. Түөлбэ тыл, биир уонна элбэх суолталаах, хомуур тыллар, көспүт суолталаах тыллар, омуоньум, онтуоньум, синиэньим (харыс тыллар, сомоҕо тыллар, мэтээпэрэлэр) өйдөбүллэрин билии, тиэкистэн булуу, саҥарар саҥаҕа сөпкө туттуу. Тылдьыт арааһын сатаан туһаныы, тыл суолтатын тылдьыттан булан быһаарыы. 

  Кыраапыка. Сурук сайдыытын бэлиэ түгэннэрин билии, киһи олоҕор суолтатын өйдөөһүн. Сахалыы сурук-бичик устуоруйатын билии.Дорҕоон буукубаларын билии, таба ааттааһын. Буукубалары суруллар ньымаларынан холбоон, ыраастык, тэтимнээхтик илиинэн суруйуу. Сурукка туттуллар атын бэлиэлэри, өйдөбүллэри  (апсаас, тылы көһөрүү бэлиэтэ, тыл икки арда (пробел)) сөпкө туттуу. Сахалыы алпаабыт бэрээдэгин билии. Араас тылдьытынан, ыйынньыгынан, хатаалагынан үлэлииргэ алпаабыты сөпкө туһаныы. Кѳмпүүтэргэ сахалыы сириибинэн тиэкиһи ылбаҕайдык бэчээттээн суруйуу. 

 Морполуогуйа. Тыл састааба диэн өйдөбүлү, тыл уларыйар уонна үөскүүр ньыматын билии.Саҥа чааһын туһунан уопсай өйдөбүлү билии. Саҥа чаастарын бөлөҕө: ааттар (аат тыл, даҕааһын аат, ахсаан аат, солбуйар аат), туохтуур туттулук халыыптара (аат туохтуур, сыһыат туохтуур, тус туохтуур, үлүбүөй), сыһыат, са²а аллайыы, көмө саҥа чаастара. Тылы састаабынан ырытыы (тыл олоҕо, сыһыарыыта).  Тыллары сүрүн бэлиэлэринэн (кырамаатыкалыы халыыптарынан) бөлөхтөөһүн, ырытыы. Саҥарар саҥаҕа тыл литэрэтиирэлии нуорматын тутуһуу.

 Сиинтэксис. Этии уонна тыл ситимэуратыларын, этии арааһын (сэһэн, ыйытыы, күүһүрдүү) билии. Этии чилиэннэрин, биир уустаах чилиэннэри, тэнийбит чилиэннэри, даҕаамыры, кыбытык кэрчиктэри өйдөөһүн Тэнийбит уонна тэнийбэтэх этии, толору уонна толорута суох судургу (биир састааптаах, икки састааптаах этии) уонна холбуу (баһылатыылаах, тэҥҥэ холбоммут) этии, сирэй саҥа, ойоҕос саҥа, диалог, туһулуу өйдөбүллэрин билии, этиигэ, тиэкискэ арааран булуу, бэйэ этиитин толкуйдааһын. Этиини таба интэнээссийэлээн ааҕыы, сурукка саҥа дэгэтин сурук бэлиэтинэн араарыы. Этиини чилиэнинэн ырытыы.

Сурук-бичик култуурата

Таба суруйуу. Таба суруйуу сурук-бичик култуурата буоларын өйдөөһүн. Уһун аһаҕас дорҕооннору, дьуптуону, хоһуласпыт, сэргэстэспит, ханыылаһар бүтэй дорҕооннору, саха тылыгар киирии тыл дорҕооннорун таба суруйуу. Сахалыы араастык этиллэр тыллар таба суруллуулара тыл тѳрүт сокуоннарыттан тахсалларын, норуокка үѳрүйэх, үгэс буолбут нуормаларга олоҕуралларын ѳйдөөһүн, харыстабыллаах сыһыан. Киэҥник, элбэхтик туттуллар эбэтэр сахалыы этэргэ табыгастаах киирии тыллары сахатытан суруйуу; тылбаастанар эбэтэр саха тылынан бэриллэр кыахтаах нуучча тылларын сахалыы солбугунан биэрии; сахалыы кыайан суруллубат киирии тыллар сыһыарыыларын таба суруйуу. 
 Сурук бэлиэтэ. Сурук бэлиэтэ – тыл култууратын сорҕото буоларын, киґи этэр санаатын чуолкайдыырга, иэйиини сурукка биэрэргэ, суругу-бичиги тупсарарга биллэр-кѳстѳр туһалааҕын, тиэкис арҕам-тарҕам барбатын, ыґыллыбатын, биир сомоҕо, сибээстээх буоларын, хааччыйарын ѳйдөөһүн. Тыл ордук тупсаҕай тутуллаах, этигэн, бэргэн буоларыгар сахалыы этии, сурук бэлиэтин арааґын (араарар, тоһоҕолоон бэлиэтиир) сатабыллаахтык туттуу. 

Тыл салаалара.  Саҥа дорҕоонун туһунан билиигэ олоҕуран тыл дорҕооннорун тылыгар-өһүгэр таба интэнээссийэлээн, охсуулаан туттар; лиэксикэҕэ ылбыт сатабылларыгар, үөрүйэхтэригэр уонна билиитигэр тирэҕирэн, тылы ситимнээх саҥаҕа уонна туттулук истииллэргэ табыгастаахтык туттар; морполуогуйаны үөрэтэн иҥэриммит үөрүйэхтэрин, сатабылларын туһанан, саҥа чаастарын суолталарын уонна тылы үөскэтэр, уларытар халыыптарын литэрэтиирэлии нуормаларынан уонна төрөөбүт тыл үйэлээх үгэһин үөрүйэхтэринэн салайтаран араас истиилгэ сөпкө туһанар; сиинтэксискэ үөрэнэн билбит, сатаабыт үөрүйэхтэригэр олоҕуран, ситимнээх саҥатыгар тыл ситимин, этиини таба оҥорор,  араас истиилгэ сөп түбэһиннэрэн сыысхала суох туттар.
Ситимнээх саҥаны сайыннарыы

Туох сыаллаах-соруктаах саҥарарын, суруйарын ѳйдѳѳн(тиэмэ, сµрµн санаа), дьоҥҥо тиийимтиэ гына санаатын сааґылаан, араас истииллээх тиэкиһи туһанар үѳрүйэҕи баһылааһын (истэн суруйуу, өйтөн суруйуу, о.д.а.). Тиэкис сµрµн санаатыгар оло±уран, тиэкиґи таба ааттыыр. Тиэкис сиһилиир тиибин таба туһанан(сэґэргээґин, ойуулааґын, тойоннооһун), тиэкис тутулун тутуһар (киириитэ, сүрүн чааһа, түмүгэ), табыгастаахбылаанын оҥорор (кылгас, тэнийбит), кэрчик тиэмэлэргэ бытарытар. Тыл туттуллар аналын, дэгэтин учуоттаан, онно тоҕоостоох тутуллаах этиилэри (логичность речи), ойуулуур-дьүһүннүүр ньымалары, сѳптѳѳх тыл баайын (богатство речи), тµгэнигэрсѳптѳѳх тылы туттар (уместность речи).
«Сахалыы саҥа» кууруһу үѳрэтии түмүктэрэ

Саха тылын оскуолаҕа үѳрэтии кэмигэр ытык өйдөбүллэри (личностные результаты) иҥэрии түмүгэ:
1) тыл баайа, кыаҕа, күүһэ – бу омук баайа, кыаҕа, инники кэскилэ буоларын ѳйдүүр; ийэ тыл киһи иэйиитэ уһуктар, ѳйѳ-санаата, айар-тутар дьоҕура сайдар эйгэтэ буолар диэн итэҕэйэр;

2) тѳрѳѳбүт тыл үйэлээх үѳрэҕин, этигэн кэрэтин ытыктыыр, киэн туттар, харыстыыр, тылын-ѳһүн сайыннарарга дьулуһар;

3) ылбыт билиитигэр, тылын баайыгар тирэҕирэн саныыр санаатын холкутук тиэрдэр; саҥарар саҥатын кэтээн кѳрѳн сѳптѳѳх түмүк оҥостор.

Үѳрэх сатабылларын (метапредметные результаты) иҥэрии түмүгэ:

1) саҥарар саҥа бары кѳрүҥүн баһылааһын:

Истии (аудирование) уонна ааҕыы:

- тылынан уонна суругунан иһитиннэриини сѳпкѳ ѳйдѳѳһүн (бодоруһууну, тиэкис тиэмэтин, сүрүн санаатын; сүрүн уонна эбии иһитиннэриини);

- араас кѳрүҥнээх, истииллээх тиэкиһи сатаан ааҕыы;

- араас кѳрүҥнээх, истииллээх тиэкиһи сатаан истии;

- араас иһитиннэриини сатаан булуу, биллэрэр-иһитиннэрэр эйгэни, Интэриниэти киллэрэн туран;

- чопчу тиэмэҕэ матырыйаалы наардааһын; иһитиннэриини бэйэ кѳрдѳѳн булуута, ону сатаан тиэрдии;

- дьон саҥарар саҥатын ис хоһоонунан, истилиистикэлии уратытынан тэҥнии тутан быһаарыы.

Саҥарыы уонна сурук:

- үѳрэх хаамыытыгар туох сыал-сорук турарын сатаан быһаарар (биирдиилээн уонна кэлэктиибинэн), үлэни бэрээдэгинэн аттарар, түмүгүн сатаан сыаналыыр, ону тылынан уонна суругунан сѳпкѳ тириэрдэр сатабыл;

- истибит эбэтэр аахпыт тиэкиһин кылгатан быһаарар (былаан, кэпсээн, кэниспиэк, анатаассыйа);

- тиэкис араас кѳрүҥүн, истиилин тутуһан тылынан уонна суругунан сатаан оҥорор;

- тиэкискэ ирдэнэр нуорманы тутуһан саныыр санаатын тылынан уонна суругунан сатаан биэрэр; аахпыт, истибит, кѳрбүт чахчытыгар тус санаатын сатаан этэр;

- монолог (сэһэргээһин, ойуулааһын, тойоннооһун) уонна диалог (кэпсэтии сиэрэ, ыйыталаһыы, көҕүлээһин, санаа атастаһыыта уо.д.а.) араас кѳрүҥүн сатаан туттар;

- күннээҕи олоххо саха тылынан сѳпкѳ саҥарыы, лиэксикэлии, кырамаатыкалыы, истилиистикэлии нуормаларын, сүнньүнэн, тутуⱨар; таба суруйууга, сурук бэлиэтигэр быраабыла сүрүн ирдэбиллэринэн сирдэтэр;

- дьону кытта кэпсэтэригэр кэпсэтии сиэрин тутуⱨар; сѳпкѳ туттан-хаптан алтыһар;

- үѳрэх хаамыытыгар, күннээҕи олоххо тылын-өһүн хонтуруолланар; сыыһатын-халтытын булан көннөрүнэр; суруйбут тиэкиһин көннөрөр, тупсарар;

- табаарыстарын иннигэр туран кылгас иһитиннэрии, дакылаат, эрэпэрээт оҥорор; араас тиэмэни дьүүллэһиигэ көхтөөхтүк кыттар.

2) ылбыт билиитин, сатабылын, үөрүйэҕин күннээҕи олоххо туһанар; төрөөбүт тылын көмөтүнэн атын биридимиэттэри үөрэтэн билии ылар; нуучча, омук тылларын, литэрэтиирэни үөрэтэригэр саха тылыгар үөрэммитин алтһⱨыннарар.

3) дьону-сэргэни кытта бодоруһарыгар, кыттыгас үлэҕэ, тыын суолталаах тиэмэни дьүүллэⱨиигэ кэпсэтии сиэрин, төрүт култуураны кытта дьүөрэлээн туттар.

Тустаах үөрэх биридимиэтин үөрэтии түмүгэ:

1) саха тыла нуучча тылын кытта судаарыстыбалыы тэҥ ыстаатыстааҕын, тыл норуот култууратын кытта ыкса ситимнээҕин, төрөөбүт тыл киһиэхэ уонна уопсастыбаҕа сүҥкэн оруоллааҕын өйдүүр;

2) төрөөбүт тыл гуманитарнай наукаларга ылар миэстэтин уонна үөрэхтээһиҥҥэ туох суолталааҕын ѳйдүүр;

3) тѳрѳѳбүт тыл туһунан билим сүрүн тѳрүттэрин удумаҕалыыр;

4) тыл үѳрэҕин (лингвистика) сүрүн ѳйдѳбүллэрин: тыл үѳрэҕин салааларын; саҥарар саҕа тылынан уонна суругунан бэриллиитин; монолог, диалог кѳрүҥнэрин; кэпсэтии, бодоруһуу сиэрин; кэпсэтии, билим, пубулуустука, дьыала-куолу истиилин, уус-уран литэрэтиирэ тылын-ѳһүн; саҥа тииптэрин (сэһэргээⱨин, ойуулааһын, тойоннооⱨун); тиэкиһи билэр;

5) тыл баайын араас дэгэтин ѳйдүүр, тылынан уонна суругунан алтыһыыга сиэри, литэрэтиирэлии нуорманы тутуһар;

6) тыл сүрүн кѳстүгүн, кырамаатыкалыы халыыптарын тута билэр, ырытар, тылыгар-ѳһгэр сатаан туттар;

7) тылы сатаан ырытар (саҥа дорҕоонунан, састаабынан, лиэксикэлии, морполуогуйалыы), сиинтэксистии (ситиминэн, этии чилиэнинэн), иэйиини кѳрдѳрѳр сыһыан тыллары сатаан туттар;

8) бодоруһууга синиэньими (лиэксикэлии, кырамаатыкалыы) сатаан туттуу кэрэтин өйдүүр, тылыгар-өһүгэр туттар;


